
Adroddiad i’r Cabinet

Awdur yr adroddiad Mair Jones, Prif Syrféwr Prisio ac Ystadau
Mark Dixon, Rheolwr Datblygu Tai

Teitl Gwaredu tir wrth ymyl Ysgol Pendref, Dinbych

1. Am beth mae’r adroddiad yn s6n?

1.1 Mae’r adroddiad yn ymwneud & gwerthu budd rhydd-ddaliadol y Cyngor mewn cae a
oedd yn arfer bod yn rhan o Stad Amaethyddol y Cyngor er mwyn codi tai newydd. Mae’r
cae dan sylw wrth ymyl Ysgol Pendref, Dinbych ac yn 2.82 ha (6.97 erw).

2. Beth yw'r rhneswm dros wneud yr adroddiad hwn?

2.1 Oherwydd bod gwerth y tir ar y farchnad gyda meddiant gwag yn fwy na £1,000,000
mae’n rhaid i'r Cabinet wneud y penderfyniad er mwyn cydymffurfio & chyfansoddiad y

Cyngor.

3. Beth yw’r argymhellion?

3.1 Argymhellir bod y Cyngor yn cymeradwyo gwaredu’r tir gwarged wrth ymyl Ysgol
Pendref, Dinbych fel y dangosir yn goch ar y cynllun yn Atodiad A ar y farchnad agored ar
gyfer datblygiad preswyl ac yn dirprwyo awdurdod i Aelod Arweiniol Cyllid, Perfformiad ac
Asedau Strategol gymeradwyo’r gwerthiant terfynol; a

3.2 Bod aelodau’r Cabinet yn cadarnhau eu bod wedi darllen, deall ac ystyried yr Asesiad

o’r Effaith ar Les sy’n Atodiad B fel rhan o’r ystyriaethau.



4. Manylion yr Adroddiad

4.1 Mae’r cae dan sylw wedi bod yn rhan o Stad Amaethyddol y Cyngor ond fe ddaeth yn 0l
i'n dwylo - yn amodol ar ddarpariaethau tenantiaeth tymor byr, gyda’r bwriad o’i ddatblygu
neu ei werthu yn y dyfodol. Tir pori yw'r tir ar hyn o bryd ac mae’n cael ei osod dan drefniant
tymor byr.

4.2 Cafodd y cae ei ddyrannu ar gyfer datblygiad preswyl yn y CDLI presennol dan bolisi
BSC1 (Creu Cymunedau Cynaliadwy - Strategaeth Dwf Sir Ddinbych). Ar 15 Mawrth 2017
mabwysiadodd Bwyllgor Cynllunio'r Cyngor Friff Datblygu Safle fel Canllaw Cynllunio
Atodol.

4.3 Cafodd y cae hwn, ynghyd a chae llai wrth ymyl Tan y Sgubor, ei adfeddu i Gyfrif Refeniw
Tai y Cyngor. Bydd y contractwyr yn dechrau codi 22 ty rhent cymdeithasol, a fydd yn cael
eu cadw gan y Cyngor, ar safle Tan y Sgubor yn yr hydref. Oherwydd nifer y tai newydd y
mae modd eu codi ar y cae mwyaf, a’r dymuniad i godi mathau a deiliadaethau gwahanol o
dai i gwrdd ag anghenion dynodedig ardal Dinbych, byddai’n fwy priodol gwerthu’r cae
mwyaf er mwyn galluogi datblygiad gan barti allanol. Disgwylir i 20% o’r tai a godir fod yn
unedau fforddiadwy a chael eu cynnig i'r Cyngor yn gyntaf am bris wedi’i gadarnhau yn unol

a’r Canllaw Cynllunio Atodol a fabwysiadwyd ar gyfer tai fforddiadwy.

5. Sut mae’r penderfyniad yn cyfrannu at y Blaenoriaethau
Corfforaethol?

5.1 Mae Cynllun Corfforaethol y Cyngor yn cynnwys blaenoriaeth i sicrhau y cefnogir pawb
i fyw mewn cartrefi sy’n diwallu eu hanghenion. Mae’r Strategaeth Dai a gymeradwywyd gan
y Cyngor Llawn ar 1 Rhagfyr 2015 yn cynnwys cam gweithredu i adolygu tirddaliadau’r
Cyngor a’r Cyfrif Refeniw Tai er mwyn penderfynu a ydynt yn addas ac ar gael i godi
datblygiadau tai fforddiadwy ac, os felly, i sefydlu rhaglen glir ar gyfer eu darparu. Bydd y
penderfyniad hwn yn cyfrannu at gyflawni’r Cynllun Corfforaethol a’r Strategaeth Dai, drwy
alluogi datblygwr i godi cartrefi newydd gan gynnwys cyfran o dai fforddiadwy i gwrdd &’r

angen am y math yma o lety yn yr ardal.

6. Faint fydd hyn yn ei gostio a sut y bydd yn effeithio ar
wasanaethau eraill?

6.1 Bydd priswyr a chyfreithwyr y Cyngor yn mynd i gostau wrth waredu'’r tir a bydd y Cyngor
hefyd yn mynd i gostau wrth i asiantau allanol ddelio &’r gwerthiant. Bydd y costau hyn yn

cael eu cwrdd yn defnyddio derbyniad cyfalaf y gwerthiant.



6.2 Bydd effaith y datblygiad dilynol ar yr amgylchedd yn cael ei asesu drwy'r broses

gynllunio.

7. Beth yw prif gasgliadau’r Asesiad o’r Effaith ar Les?

7.1 Mae prif gasgliadau’r asesiad yn nodi y bydd y cynnig yn cael effaith gadarnhaol ar yr
holl nodau lles drwy ddarparu cartrefi newydd sy’n addas ar gyfer pobl & nodweddion a
ddiogelir mewn lleoliad a fydd yn eu galluogi i fanteisio ar wasanaethau ar droed neu ar feic.
Oherwydd y bydd y tai newydd yn defnyddio ynni'n effeithlon bydd y datblygiad hefyd yn
lleihau’r perygl o dlodi tanwydd. Bydd yn cael effaith gadarnhaol ar yr economi drwy
gyfrannu at fywiogrwydd siopau a gwasanaeth yng nghanol tref Dinbych a thrwy gyfleoedd
cadwyn gyflenwi a bydd y prentisiaethau a fydd ar gael yn gyfle i bobl gaffael sgiliau newydd.
Bydd yn cynyddu cydlyniant cymunedol drwy wella atyniad ardal heb ei ddatblygu o’r blaen
a bydd yn darparu mynediad i gyfleusterau hamdden cymunedol. Yn ogystal, bydd yn cael
effaith gadarnhaol ar fioamrywiaeth drwy wella cynefinoedd. O ran y Gymraeg, bydd yn
hyrwyddo’r iaith drwy ddefnyddio arwyddion ac enwau strydoedd dwyieithog a Chymraeg.

8. Pa ymgynghoriadau sydd wedi’u cynnal gyda Chraffu ac
eraill?

8.1 Roedd y Briff Datblygu Safle yn destun ymgynghoriad gyda'r cyhoedd ac ymgyngoreion
arbenigol a chafodd y cynnig ei gyflwyno i'r aelodau ward ac i Grwp Aelodau Dinbych.
Cafodd y tir ei ystyried gan dim Moderneiddio Addysg y Cyngor fel safle posibl ar gyfer ysgol
newydd - ond cafodd y cynnig hwn ei wrthod.

8.2 Yn ei gyfarfod ym mis Gorffennaf, cefnogwyd y gwaredu gan y Griwp Rheoli Asedau ac

argymhellwyd bod y Cabinet yn cymeradwyo’r gwaredu.

9. Datganiad y Prif Swyddog Cyllid

9.1 Mae’r cynnig i gefnogi gwaredu’r tir hwn yn unol & blaenoriaethau a pholisiau’r Cyngor,
ac felly fe’i cefnogir. Mae’r cyllid ychwanegol i helpu i leihau gofynion benthyca’r Cynllun

Cyfalaf yn cael croeso, yn enwedig ar adeg pan fo’r Cyngor dan bwysau mawr yn ariannol.
10. Parisgiau sydd yna ac a oes unrhyw beth y gallwn ei
wneud i’'w lleihau?

10.1 Bydd y risg o fethu & chael y pris gorau am y tir a’r gyfran uchaf o dai fforddiadwy ar y

datblygiad yn cael ei leihau drwy benodi asiantau arbenigol i drin y gwerthiant.



11. Pwer i wneud y Penderfyniad

11.1 Mae Adran 123 Deddf Llywodraeth Leol 1972 yn rhoi pwer i’'r Cyngor waredu'r tir.



